
SYANGI O‘ZBEKISTONDA 

TURIZMNING DRAYVER 
SIFATIDA BARQAROR 

RIVOJLANISH YO‘NALISHLARI

Tuxliyev Iskandar Suyunovich
I.f.d., Samarqand iqtisodiyot va servis instituti

“Turizm” kafedrasi professori

Annotatsiya: Maqolada Yangi O‘zbekiston hududlarida turizmning drayver sifatida barqaror rivojlanishini ta’minlaydigan 
yo‘nalishlari asoslangan va turizm sohasini O‘zbekiston iqtisodiyotning kuchli drayveriga aylantirish uchun institutsional 
o‘zgarishlarni amalga oshirish mexanizmlari taklif qilingan.

Kalit so‘zlar: iqtisodiyotining strategik sektori, turizm sohasi iqtisodiyotining drayveri, xalqaro reytinglar, fundamental tak-
liflar, institutsional o‘zgarishlar mexanizmlari.
Abstract: The article focuses on the areas that ensure the sustainable development of tourism as a driver in the territories 
of New Uzbekistan, and proposes mechanisms for implementing institutional changes that will make the tourism sector a 
strong driver of the economy of Uzbekistan.

Key words: strategic sector of the economy, economic driver of the tourism sector, international ratings, fundamental 
proposals, mechanisms of institutional changes.
Аннотация: В статье акцентировано внимание на направлениях, обеспечивающих устойчивое развитие туризма 
как драйвера на территориях Нового Узбекистана, и предложены механизмы реализации институциональных 
изменений, позволяющих сделать туристический сектор сильным драйвером экономики Узбекистана.

Ключевые слова: стратегический сектор экономики, драйвер экономики туристического сектора, международные 
рейтинги, фундаментальные предложения, механизмы инстит-уциональных изменений.

K I R I S H
Hozirgi paytda Yangi O‘zbekistonda turizmni iqtisodiyotning strategik tarmog‘i sifatida jadal rivojlantirishga 

alohida e’tibor qaratilmoqda. Xususan, 2022‒2026-yillarda O‘zbekiston Respublikasini rivojlantirish strate-
giyasida turizm sohasini jadal rivojlantirish, uning iqtisodiyotdagi roli va ulushini oshirish, turizm xizmatlarini 
diversifikatsiya qilish va sifatini oshirish, turizm infratuzilmasini kengaytirishning muhim yo‘nalishlari belgilandi. 
Bunda mahalliy sayyohlar sonini 12 million kishiga yetkazish va respublikaga kelayotgan xorijiy sayyohlar 
sonini 9 million kishiga yetkazish ustuvor vazifalar qatoriga qo‘yildi [1].

Shu tufayli O‘zbekistonda tashqi va ichki turizmni rivojlantirish uchun keng sharoitlar yaratish orqali 
sayyohlar sonining ko‘payishi “O‘zbekiston–2030” strategiyasi maqsadlarida ham o‘z ifodasini topgani bejiz 
emas [2]. Bularning barchasi respublikamizda sayyohlar oqimini ko‘paytirish, turizm xizmatlari hajmini oshirish 
borasida ko‘rilayotgan chora-tadbirlarning sifatidan dalolat beradi.

Turizmni milliy iqtisodiyotining strategik sektori, ya’ni drayveri sifatida tan olinishi, uni jadal rivojlantirish 
uchun qulay iqtisodiy va tashkiliy-huquqiy shart-sharoitlar yaratishga, hududlarning ulkan turizm salohiyatidan 
yanada samarali foydalanishga, unga yondosh bo‘lgan iqtisodiyot tarmoqlarini klaster usulida rivojlantirishga, 
milliy turizm brendini yaratish va uni jahon bozorlarida targ‘ibot qilishda O‘zbekistonning ijobiy qiyofasini nam-
oyon etish imkoniyati paydo bo‘ldi.

Bugungi kunda turizm ko‘plab zamonaviy mamlakatlar iqtisodiyotining drayveri hisoblanadi: budjet daro-
madlaridan tashqari, transport va kommunikatsiya, qurilish va qishloq xo‘jaligi, sanoatining rivojlanishini 
rag‘batlantiradi, bu esa o‘z navbatida qo‘shimcha ish o‘rinlari yaratilishiga olib kelmoqda. Butunjahon turizm va 
sayohatlar kengashi tomonidan o‘tkazilgan tadqiqotga ko‘ra, pandimiyaga qadar dunyo bo‘ylab turizm 300 mil-
liondan ziyod ishchi o‘rinlar bilan ta’minlagan bo‘lsa,10 yildan keyin bu ko‘rsatkich yana 100 millionga ko‘payishi 
kutilmoqda.

Yangi O‘zbekiston turizm industriyasini milliy iqtisodiyotining drayveriga aylantirish uchun barcha zaruriy 
manbalarga ega bo‘lib, Buyuk Ipak yo‘li ustida joylashgan vatanimiz qulay tabiiy-iqlim sharoitiga, boy tarixiy, 
madaniy merosga va ayni paytda ham ichki, ham xalqaro turizmni rivojlantirish uchun yuqori salohiyatga egaligi 
jahon hamjamiyati tomonidan e’tirof etilmoqda.

M A V Z U G A  O I D  A D A B I Y O T L A R  T A H L I L I
Turizm sohasini rivojlantirish, hududlarning turistik salohiyatidan samarali foydalanishning nazariy-meto-

dologik jihatlari ko‘plab xorijlik olimlar, jumladan: A.Yu.Aleksandrova, I.T.Balabanov, M.B.Birjakov, V.A.Kvar-
talnov, A.D.Chudnovskiy hamda mahalliy olimlardan M.Q.Pardayev, I.S.Tuxliyev, B.N.Navro‘z-zoda, A.A.Esh-
tayev, M.T.Aliyeva, A.N.Norchayev, D.X.Aslanova, B.Sh.Safarov, S.A.Abduxamidov va boshqalarning 
ilmiy-tadqiqot ishlarida yoritilgan.

T A D Q I Q O T  M E T O D O L O G I YA S I
Tadqiqot jarayonida turizm sohasini rivojlantirishning xalqaro va milliy tajribalari bo‘yicha ilmiy-tadqiqotlar 

o‘rganildi. Maqolani shakllantirish jarayonida ilmiy-nazariy mushohada, kuzatish va tanlab olish, qiyosiy tahlil, 
tizimli va vaziyatli yondashuvlar kabi usullardan foydalanildi.

T A H L I L  V A  N A T I J A L A R
Turizm nazariyasi va amaliyoti tahlillaridan ma’lumki, turizm sohasi mamlakatlar, hududlar, shaharlar ijti-

moiy-iqtisodiy rivojlanishining eng muhim drayveri hisoblanadi. Jahon mintaqalarida turizm, tadbirkorlik sohasi 
sifatida rivojlanib, aholi bandligi va o‘z-o‘zini ish bilan ta’minlashni faollashtirish, shahar muhitini yaxshilash, 
mahalliy hamjamiyatning turmush sifati va soliq tushumlarini yaxshilashga xizmat qiladi.

O‘zbekistonda turizm iqtisodiyotning strategik tarmoqlaridan biri sifatida belgilanishi natijasida, keyingi 7 yil 
davomida sohani jadallik bilan rivojlantirishga qaratilgan xukumat tomonidan 100 dan ortiq normativ-huquqiy 
hujjatlar, Farmon va qarorlar qabul qilindi. O‘zbekiston Respublikasida 2022-2026-yillarda turizm sohasini rivoj-
lantirish konsepsiyasi qabul qilindi.

Turizm sohasidagi olib borilayotgan islohatlarning natijasi ularoq, xorijiy fuqarolaridan yurtimizga viza talab 
etilmaydigan mamlakatlar soni 9 tadan 100 taga yetkazildi, 77 ta davlat uchun “elektron viza” tizimi joriy etildi 
va 109 davlat fuqarolariga O‘zbekiston Respublikasida yashash huquqi berildi. Turizm uchun qiyin bo‘lgan 
joriy yilda sohadagi subyektlar har tomonlama qo‘llab-quvvatlanmoqda va ularga subsidiya va ssudalar ajratil-
moqda.

Mamlakatimizga 2022-yil davomida tashrif buyurgan xorijiy turistlar soni 5,2 million nafar (yillik reja-2,7 mil-
lion nafar)ni tashkil etgan, 2023-yilda mamlakatimizga tashrif buyurgan turistlarning soni 7,0 million nafar bo‘lib, 
2022-yilga nisbatan 133,7 foizga oshgani aniqlandi. O‘zbekistonga kelgan turistlarning sayohat davomiyligi 
4-5 kungacha, sarflagan mablag‘lari 305 dollargacha ko‘paygani (bu 2019-yilda o‘rtacha 3 kunni tashkil etib, 
sayyohlar 195 dollar sarflagan) natijasida pandemiyadan keyin turizmni qayta tiklanish holati boshlanganidan 
dalolat beradi.

Turizm sohasini iqtisodiyotining drayveri bo‘lishiga sabablar, turistik mahsulotni shakllantirishda asosiy 
xarajatlarning 77,6 foizi turizmga yondosh bo‘lgan xizmat ko‘rsatuvchi 40 dan ortiq tarmoq va tashkilotlar 
xarajatlariga to‘g‘ri keladi. Turizmni yondosh tarmoqlar bilan birgalikdagi rivojlanishini hisobga olgan xoldagi 
hisob-kitoblar, bandlik borasida yiliga kamida 112 mingdan ziyod qo‘shimcha ish o‘rinlarini yaratish imkoniyati 
borligidan dalolat beradi. Bu o‘z navbatida turizmning multiplikativ samarasida boshqa tarmoqlarining ham be-
vosita va bilvosita salmoqli o‘rni borligini ifodalaydi.

Yangi O‘zbekistonda turizm sohasini iqtisodiyotning yetakchi strategik sektoriga aylantirish ustuvor vazi-
falardan biri sifatida belgilab olinganligi tufayli turistik-rekreatsion xizmatlar samaradorligini oshirish zarurati 
raqamli iqtisodiyot sharoitda davlat ahamiyatiga molik vazifaga aylanmoqda. Shu tufayli hozirgi paytda O‘zbekis-
tonning boy tarixiy-madaniy me’rosga, noyob tabiiy salohiyatga ega bo‘lgan mintaqalari uchun zaruriy raqamli 
texnologiyalardan foydalangan xolda turistik-rekreatsion obyektlar bo‘yicha ma’lumotlar bazasini hamda turistik 
firma va mehmonxonalar xizmatlarini raqamlashtirish ishlarini olib borish lozim bo‘lmoqda [3].

Iqtisodiyotni raqamlashtirishda xilma-xil ma’lumotlar, ta’lim, ilmiy, ko‘ngilochar kontentni taqdim etadi, uni 
tezroq, yaxshiroq va qulayroq qiladi. Bu o‘z navbatida to‘lovlar narxini pasaytiradi va yangi daromad man-
balarini ochadi. Onlayn muhitda turistik xizmatlarning narxi an’ana-viy iqtisodiyotga qaraganda ancha past 
bo‘ladi (birinchi navbatda, reklama xarajatlarining pastligi tufayli) davlat va tijorat xizmatlardan foyda-lanish 
oson kechadi. Bundan tashqari, raqamli dunyoda tovar va xizmatlar tezda jahon bozoriga chiqishi, dunyoning 
istalgan nuqtasida mavjud bo‘lishi mumkin. Muhimi taklif etilayotgan turistik mahsulot iste’molchilarning yangi 
talablari yoki talablarini qondirish uchun deyarli bir zumda o‘zgartirilishi, qayta ko‘rilishi mumkin.

SRaqamli platformalar mamlakat turizm industriyasini rivojlanti-rishda bugun hal qiluvchi rol o‘ynamoqda va 

bundan keyin ham shunday bo‘ladi. Raqamli texnologiyalar bu yil va kelgusi yillarda ham O‘zbekistonda turizm 
industriyasining pandemiyadan keyingi tiklanish holati sababli muhim ahamiyatga ega bo‘ladi.

Hozirgi sharoitda turizm sohasining ahamiyati va uning xalqaro, jumladan hukumatlararo va shaxslararo 
munosabatlarga ta’siri ham doimiy ravishda o‘sib bormoqda. Turizmni avvalambor mamlakatlar va qit’alar o‘rta-
sidagi munosabatlar jihatidan olib qaralganda, xalqaro turistik aloqalar qanchalik muntazam ravishda tus olsa, 
jahon iqtisodiyoti shunchalik oldindan bashorat qilinishi, dunyo kon’yunkturasi esa shunchalik barqaror bo‘lishi 
mumkin bo‘ladi [4].

X U L O S A  V A  T A K L I F L A R
Turizm sohasini O‘zbekiston iqtisodiyotining kuchli drayveriga aylantirish maqsadida uning quyidagi xalqaro 

reytinglardagi o‘rnini yaxshilash vazifalari belgilandi:

■ UNWTO turizm tez rivojlanayotgan mamlakatlar ro‘yxati reytingida 2019-yildagi 4-o‘rindan 2026-yilda 
3-o‘ringa erishish, sayyohlar uchun xavfsiz mamlakatlar reytingi (180 mamlakatlar orasida) 2020 yildagi 
46-o‘rindan 2026-yilda 20 ta eng xavfsiz mamlakatlar ro‘yxatiga kirish;

■ Global Muslim Travel Index halol turizm reytingi 2020-yildagi 7- o‘rindan 2026-yilda 3-o‘ringa erishish va 
Sayohat va turizmning raqobatbar-doshligi indeksida O‘zbekistonni 2026-yili birinchi 50 talikka kiritish 
maqsad qilib belgilandi.

■ O‘zbekiston turizmidagi islohatlarning qator xalqaro e’tiroflari sifatida Ispaniyaning Madrid shahrida 
bo‘lib o‘tgan Birlashgan millatlar tashkilotining Butunjahon turizm tashkiloti (UNWTO) Bosh assam-
bleyasi 2023 yilda Samarqand shahrida o‘tkazilishi bo‘ldi. Ushbu Butunjahon turizm tashkiloti Bosh 
Assambleyasi 25-sessiyasida davlatimiz rahbari nutqi [5] davomida qator dolzarb va fundamental tak-
liflarni ilgari surdilar:

■ Birlashgan Millatlar Tashkiloti doirasida Global xavfsiz turizm kodeksini ishlab chiqish;

■ Tashkilotning “Yashil” turizmni joriy etish bo‘yicha eng yaxshi shahar” nominatsiyasini ta’sis etish;

■ Tashkilot doirasida 2025-yilni “Butun jahon inklyuziv turizm yili” deb e’lon qilish va maxsus deklaratsiya 
qabul qilish;

■ Butunjahon turizm tashkiloti huzurida Sayyohlik bo‘yicha tarixiy shaharlar kengashini tuzish;

■ Butunjahon turizm tashkilotining Xalqaro turizm akademiyasida iqtidorli mutaxassislar uchun maxsus 
grantlarni taqdim etadi;

■ Jahon yoshlar turizmi sammitini Toshkentda o‘tkazish;

■ “Ipak yo‘li” brendini rivojlantirishga qo‘shgan hissasi uchun Tashkilotning maxsus xalqaro mukofotini 
ta’sis etish;

■ Yetakchi ommaviy axborot vositalari, jurnalistlar va eng yaxshi sayohat blogerlarini o‘zida birlashtir-
adigan Global media kampusinini tashkil etish. Shuningdek, sayyohlik bo‘yicha tarixiy shaharlar ken-
gashining birinchi yig‘ilishini qadimiy Buxoro shahrida, birinchi global media kampusni mamlakatimizda 
o‘tkazish tashabbusi bildirildi.

UNWTO Bosh Assambleyasi 25-sessiyasida davlatimiz rahbari tomonidan turizm sohasi bo‘yicha belgil-
angan fundamental takliflar bugungi kunda na faqat O‘zbekiston turizmi uchun balki dunyoning barcha minta-
qalarida global turizm industriyasini jadal rivojlantirish va uni jahon iqtisodiyoti drayverlaridan biriga aylanti-
rishga xizmat qiladi.

Yurtboshimiz belgilagan fundamental takliflarni amalga oshirishda turizm sohasini O‘zbekiston iqtisodiyot-
ning kuchli drayveriga aylantirish uchun quyidagi institutsional o‘zgarishlarni amalga oshirish mexanizmlari 
taklif qilinadi:

● mavjud turizm statistikasini qayta ko‘rish, chunki yangi O‘zbekistonda real raqamlar asosida real vazifa 
qo‘yilmoqda, buning natijasida turizmning real daromadini, investitsiyalar bo‘yicha prognozlarni va 
infratizimni rivojlantirishni hisob-kitob qilish vaqti keldi. Bu kelgusida mamlakatga tashrif buyurayotgan 
xorijiy turistilar va ichki turistlar sonini aniq hisobga olish, ularning mamlakat hududlaridagi xarajatlarini 
aniqlash hamda turizmning mamlakat YAIM qo‘shgan real hissasini multiplikativ samara orqali hisob-
lash imkoniyatini beradi [6].

● turizm sohasini O‘zbekiston iqtisodiyotining kuchli drayveriga aylantirish uchun asosiy turistik 
resurslarning hamda unga yondosh bo‘lgan sohalar tomonidan ko‘rsatilgan xizmatlar bo‘yicha yagona 
ma’lumotlar bazasini shakllantirish, turizmdagi raqamli texnologiyalardan foydalanish imkoniyatlarini 
aniqlash va axborot tizimlariga asoslangan turizm marketingi bo‘yicha tadqiqotlar olib borish;

● milliy turizm xizmatlar bozorini innovatsion rivojlantirish maqsadida davlat tomonidan turistik-rekreat-
sion klasterning institutsi-onal bazasini yaratish va O‘zbekiston Respublikasida davlat-xususiy sherik-
chilik institutini shakllantirish, pandemiyadan keyingi turizmni rivojlantirishning strategik rejalarini ishlab 
chiqish. Turizm sohasida klaster konsepsiyasini qo‘llanilishi, zamonaviy turizm industriyasi muammo-
larini yechish imkoniyatini beradi, bular qatoriga: hudud turistik salohiyatini yetarli darajada baholan-
masligi, kirish turizmiga nisbatan past darajadagi talab, infratuzilma yetarli darajada rivojlanmaganligi, 
investorlarning past darajadagi qiziqishi, turizmni rivojlantirish strategik dasturlarning tayebiq etilish 
mexanizmlari va usullarining nomukammalligi kiradi.

Xulosa qilib aytganda bugun turizm barcha mamlakatlarining ijtimoiy-iqtisodiy va madaniy rivojlanishining 
umume’tirof etilgan drayveri hisoblanadi, chunki uning muvaffaqiyatli faoliyati ko‘plab ijobiy omillarni (yangi ish 
o‘rinlarini yaratish; infratuzilmani rivojlantirish; budjet tizimining daromadlar qismini to‘ldirish; madaniy meros 
obyektlarni saqlash; turistning ma’naviy va jismoniy kuchini tiklash va boshqalar) rivojlantirishga olib keladi.

